
Go tswa ofising ya ga Simon

Re itumelela go 
lo thankgololela 
lekwalodikgang la rona le 
lesha le le tlang ka mokgwa 
wa eleketeroniki le go lo 
laletsa gore lo tsene mo 
setlhopheng sa rona sa 
batsayakarolo mo thutong  
e le fa lo tshegetsa pono e 
re nang le yone rotlhe ya  
go thusa gore re nne  
le setšhaba se se  
ratang thuto.

Lekwalodikgang la rona 
le le tlang ka mokgwa wa 
eleketeroniki le tla re thusa 
go lo bontsha mangwe a 
maitemogelo a re nnileng 

le one a a itlhaolang e 
bile le tla re thusa gore re 
ithute mo go lona jaaka 
batsayakarolo ka dilo tse di 
diregang, tse lo di dirang, 
le ka boeteledipele mo 
thutong, e leng karolo e e 
ntseng e fetoga ka lobelo 
lo logolo gore e kgone go 
fitlhelela ditlhoko tsa batho, 
tsa setšhaba le tsa ikonomi 
ka kakaretso.

Mo Royal Bafokeng Institute 
(RBI) re a rotloetsana gore 
re tshegetse thulaganyo 
yotlhe ya thuto, go simolola 
bana ba sa le bannye, ka 
dikolo tsa puso le tse di 

ikemetseng ka nosi, go 
ya go thuto ya morago ga 
sekolo, go ithuta o ithutela 
sengwe se o batlang go 
se dira le go ithutela go 
thipiwa golo gongwe. 

Re solofela gore lo tla 
itumelela lekwalodikgang 
leno le le tlang ka mokgwa 
wa eleketeroniki, mme re 
lebile pele go dira le lona 
mo go amogeleng ditshono 
tse di kgatlhang tseno le 
dikgwetlho tse di larileng 
kwa pele mo ngwageng ono 
otlhe ka diatla tsoopedi.

 
Re a lo amogela! 

Weno 
Simon Tankard 
RBI CEO

Ditsala tse di rategang tsa RBI 
Re a lo dumedisa, mme re solofela gore lo tsene 
sentle mo ngwageng wa 2023!

Simon Tankard 
CEO 
Royal Bafokeng Institute

Ka ga RBI 

RBI e theilwe ka 2007 e le karolo ya mokgele o mogolo wa ga Kgosi Leruo 
Molotlegi go tlhomamisa bokamoso jo bo nnetseng ruri jwa Morafe wa Royal 
Bafokeng. Maikaelelo  a rona a bonolo gape a maatla – go dira gore bana ba 
tsene mo tseleng e e tla ba thusang go fitlhelela bokgoni jwa bone.

Tshimologo

•	 Thuto ya bana ba ba nnye
•	� Thuto ya sekolo potlana le  

sekolo segolwane
•	 Dithulaganyo tsa morago  
	 ga sekolo
•	 Tshegetso ya baithuti  
     le dialogane
•	 Tlhabololo ya barutabana
•	 Mananeo a sekolo sa setšhaba

DIKAROLO TSA 
TSEPAMO DIPHITLHELELO 

TSA RONA
56 39 13 55 20

Diteko di le 56 tse di 
weditsweng ka katlego 

di wediwa ke bakatisiwa 
ka 2022

Dikolo potlana le  
dikolo digolwane di le 39 
(baithuti ba le 26 000 ba 
ba neng ba kopanetswe 
ka tsamaiso le Lefapha  

la Thuto)

Mafelo a le 13 a 
a etleediwang a a 

tlamelang ka thuto ya 
bana ba bannye

Barutabana ba le 55 ba 
ba katisitsweng kwa 

Khemphaseng ya rona 
ya Akanyang 

Batsamaise ba le 20 
ba di ECD ba ntse ba 

katisiwa mo ngwageng 
ono wa 2023

RBI e thankgolola website e ntšhantšha go dira gore go nne le puisano  
e kgolwanyane mo ngwageng wa 2023 le go feta

Dingwe tsa dikarolo tse di tokafaditsweng di akaretsa:

•	 Saete e ntle go e bona e bile e dirilwe ka mokgwa 
	 wa porofeshenale 
•	 E go leng bonolo go tsena mo dikarolong tse di 
	 farologaneng tsa yone
•	 E o kgonang go e dirisa le mo difounung tsa gago 
•	 E na le tshedimosetso e e mo nakong e bile e le ya 
	 boleng jo bo kwa godimo
•	 Tshedimosetso e e maleba ya ba go ka 
	 ikgolaganngwang le bone le ya lefelo
•	� Tsela e e tokafaditsweng thata ya go batla tshedimosetso go 

tlhomamisa gore o kgona go bona RBI sentle mo inthaneteng

Go lekanngwa gore go na le batho ba feta 
dimilione di le 41 ba ba dirisang inthanete 
mo Aforika Borwa, mme 45% ya bone ba 
tsena mo inthanete ba dirisa difouno tsa 
bone. Seno se bontsha gore palo e ntse  
e gola mo nageng eno, bogolo jang mo gare 
ga basha, ba rata go dirisa thekenoloji. 

“Fa re akanya ka dipalopalo tseno, go 
ne go le botlhokwa gore re atolose tsela 
e inthanete e dirisiwang ka yone. Re 
agile website eno re dirisa mokgwa o o 
molemo thata o o mo nakong mme kafa 
letlhakoreng le lengwe re tlhomamisa gore 
e kgona go dirisiwa le mo difounung e bile 
e kgona go fetisa tshedimosetso ka tsela 
e e atlegileng mo go ba ba nang le seabe 
mo mokgatlong wa rona.” Tankard o oketsa 
ka gore: “Re bonela pele gore website 
tlile go nna e gola e bile e fetoga, go ntse 
go tsenngwa dikarolo tse disha fa nako e 
ntse e ya fa re ntse re bona le go ela tlhoko 
botlhokwa jwa se re se nayang ba ba nang 
le seabe mo mokgatlong wa rona ka dilo tse 
re di dirang mo karolong ya thuto.”   
go rialo Simon Tankard. 

“Seno ke karolo e e 
botlhokwa thata e e 
amang phetogo mo 
mokgatlong 
wa rona.”

Royal Bafokeng Institute (RBI) e thankgolotse 
website e ntšha e e kgatlhang e bile e tokafaditswe, 
e le karolo ya leano la yone la go dira gore  
go nne le tirisano e oketsegileng le go  
dira gore batho ba itse se se diregang. 

Website eno 
www.bafokenginstitute.org.za,  
e go thusa go ithuta dilo tse di 
farologaneng ka inthanete, mme e na le 
dikarolo tse go leng bonolo go di dirisa 
tse di tla go bontshang tiro e e dirwang 
ke batsayakarolo ba ba farologaneng.

go rialo Simon Tankard, yo e leng CEO ya RBI

Ponelopele yaKomiti ya botsamaisi ka 2023

Victoria Mokgatle
Thuto ya Bana Bannye Le ba Ba Leng  
mo Karolong ya Motheo ya Thuto

Thuto ya baba bannye le ba ba leng mo karolong ya motheo 
wa thutho ke nako e e botlhokwa mo kgodisong ya ngwana. 
ECD e e nonofileng e na le karolo e e botlhokwa thata mo 
go thuseng ngwana go siamela go simolola kwa sekolong 
e bile e na le seabe mo kgolong ya bone ka kakaretso. Go 
tokafatsa karolo eno go ya pele, re tsere maitlamo a magolo 
a a tshwanang le go tshwaya mafelo a a oketsegileng, 
go dira gore ba le bantsi ba kgone go fitlhelela ECD, go 
tshegetsa kharikhulamo go dira gore re nne le dipholo tse 
di botokanyana, go bona fa go tlhokegang katiso le kgolo 
gone ya ba ba rutang mme se le sone se leng botlhokwa 
ka selekanyo se se tshwanang, go tlhomamisa gore go 
tlhophiwa dithulaganyo tse di maleba tsa itekanelo le thuto. 

Molefi Modise - Dikolo tsa puso
Boikaelelo jo bogolo jwa Karolo ya Dikolo ke go tlhomamisa gore 
re nna le thuto ya maemo a a kwa godimo mo dikolong tsotlhe 
tse di masome a mararo le borobonngwe tsa RBN. Karolo eno e 
tlamela ka tshegetso e e tsweletseng pele le bookamedi ka go 
naya Ditlhopha tsa Botsamaisi Tsa Dikolo dithata le go kgontsha 
Ditlhopha Tse di Laolang Tsa Dikolo maatla a go diragatsa 
maikarabelo a tsone.  

Re na le dithulaganyo tse di diretsweng go tokafatsa bokgoni 
jwa baithuti jwa go ithuta jo bo jaaka mo Dipalong le Saense mo 
Mophatong 10 go ya go 12 mo dikolong tsotlhe tsa rona tse di 
lesome, Dipalo le Saense di na le thulaganyo ya inthanete e e 
dirang gore baithute ba kgone go ithuta ba dirisa dilo tseno tsa 
iteleketeroniki. Gape re laola le diporojeke tsa go ithuta go bala, 
go bala ka tsela e e nang le bokao mo dikolong tsa poraemari, go 
kgona go fetela bonolo go tswa mo Mophatong wa 3 go dirisiwa 
Setswana gore e nne yone Puo e go Rutiwang le go Ithuta ka yone 
(Language of Teaching and Learning [LOLT]) go ya go Mophato 
4 mme kwa bofelong go fetogelwe kwa Seesemaneng gore e 
nne sone LOLT. Seno ke fa re le semphato le National Education 
Collaboration Trust (NECT). Re itumetse tota jaaka fa re tla bo 
re simolola mokgwa wa go ithuta o dirisa dilo tsa eleketeroniki 
mokgwa wa go dirisa dikhoutu le diroboto mo dikolong tsotlhe  
tsa rona.

Loeto lwa dimaele di le 1000 lo simolola ka kgato e le 
nngwe e nnye. Rona sekolo sa Kitsong, re ikgantsha ka 
bokgoni jwa rona jwa go fetofetoga le go tsamaisana le 
boemo lefa e le bofe jo bo tsogang. Re akgola badiri ba 
rona fela thata ka ntlha ya go dira ga bone ka natla jaaka 
fa ba tswelela go tlamela ka thuto ya maemo a a kwa 
godimo tlase ga maemo mangwe le mangwe.

Loeto lwa Kitsong lo ntse lo a tswelela ka 2023 mme lo 
tlhomile mogopolo mo direng gore Morafe o nne le thuto 
ya boleng jo bo kwa godimo. Re ikaelela go dira gore 
re nne le thulaganyo e e dirang sentle thata ya ‘Boleng 
jo bo kwa godimo -- madi a a kwa tlase’ le go fetisetsa 
thulaganyo eno kwa dikarolong tse dingwe. Katiso le 
nonotsho ya barutabana e tla nna e ntse e le tsone tse 
re di beileng kwa pele go tlhomamisa gore barutabana 
ba kgona go tsamaisana le mekgwa e mesha e bile ba 
tlamela ka thuto e e lekaneng ya boleng jo bo kwa godimo. 
Sekolo seno se batla go tlhomamisa gore baithuti ba 
ba oketsegileng ba fitlhelela mekgele ya bone ya thuto 
le gore ba nna le seabe mo ditirong tse di dirwang kwa 
sekolong le morago ga sone gore dira gore ba gole ka 
tsela e e feletseng. Ka 2023 sekolo seno se ikemiseditse 
go ipapatsa ka go dirisa sotlhe se re se fitlheletseng mo 
dingwageng di le 7 tse di fetileng.

Olga Motshwanedi-Marimo 

Sekolo se se Ikemetseng sa Kitsong

Dr Sopelekae Maithufi
Akanyang Centre for Teaching (ACT), 
le Students and Graduate Support 
Services (SGSS)

RBI e dirisana le batsayakarolo ba 
konokono mo go tsa thuto go dira 
gore baithuti le barutabana ba bone 
tshegetso e e feletseng. Go na le 
diporojeke dingwe tsa konokono tsa 
thuto tse di ntseng di tsweletse, tse di 
nang le maitlhomo a a tlhamaletseng 
mo ngwageng o re tseneng mo go one:

Yunibesithi / RBI 
Strategic Pillar

• Go atolosa kamano ya RBI le NWU gore e akaretse bobotlana Setheo se le sengwe se 
   sengwe sa Thuto e e Kwa Godimo ya Poraefete, gotlhe ka boikaelelo jwa go godisa di 
   KPA tsa Kgodiso ya Barutabana ba Porofeshenale e e Tsweletseng Pele le Katiso ya Kwa 
   Tshimologong ya Barutabana mo Thutong mo ACT.  
• Ka 2023, Akanyang e tshwara thuto ya baithuti ba B.Ed mo ba tla bong ba ithuta ba dirisa 
   didiriswa tsa inthanete, ba remeletse thata mo thutong ya bana ba ba mo Logatong lwa 
   Motheo le mo thutong e e kwa godingwana le katiso. Thuto ya bofelo mo go tse di fa godimo 
   Dipalo e tla bo e e nngwe ya dithuto tse ba gateletseng thata mo go tsone.

Go Nonotshiwa ga 
Basha Ba ba  
Sa Direng

• Go tlisiwa ga Coding & Robotics mo Baithuting ba Mophato 8 ba Kitsong fa go tlisiwa Thuto 
    ya Kwa Tshimologong ya Barutabana ba ACT. 

Ditirelo Tsa go 
Tshegetsa Baithuti  
le Dialogane 
(Student and 
Graduate Support 
Services [SGSS]) 

•  �Papatso ya dibasari (Elbroc and Stopes Techologies) mo ditheong tsotlhe tsa batho botlhe le 
tsa poraefete tsa TVET mo Rustenburg gore go nne le phitlhelelo ya 100% ya Largesse  
ka 2023.

•  �Go dira databeise ya Baithuti ba Mophato 12 ba ba ratang go ithuta mo ditheong tsotlhe tse 
di farologaneng tsa thuto e e kwa godimo le go ba thusa go dira dikopo ka nako  
ka inthanete.    

•  �Go rulaganya diporojeke tsa go ithuta mo tirong le tsa go dira gore setšhaba se nne le 
karolo mo go thuseng tsa 2023 tsa ba ba tla amogelang Dikadimo Tsa Madi Tsa Baithuti  
ba RBI.

•  �Go tshitshinya thulaganyo ya ngwaga otlhe wa 2023 ya se o batlang go se ithutela, ka 
boikaelelo jwa go oketsa palo ya ba ba dirang dikopo. 

Porojeke ya Dibuka  
– Laeborari  
ya Tshukudu

 • Go tshwaraganwe le go wetsa le go tsenya tirisong Thulaganyo ya Tsamaiso ya Laeborari. 
    Seno se tla dirwa ka go dira ditlelapo tsa go bala dibuka kwa Sekolong se Segolo sa 
    Tshukudu gore di gole.  

Martie Botha
Thuto le Katiso ya Tiro e o Batlang go e 
Dira Le e O e Thapelwang (Technical and 
Vocational Education and Training [TVET])

RBI e tlamela ka dithulaganyo tsa Technical, Vocational and 
Educational Training (TVET) tse boikaelelo jwa tsone e leng go 
tlamela ka katiso e e tla go thusang fa o feditse mo sekolong, 
bogolo jang basha ba ba sa kang ba tshwanelega go ya 
yunibesithing, ba ba se nang madi a go ya  
sekolong kgotsa ba ba batlang ditsela tse dingwe  
tsa go dira kgatelopele. 

Maitlhomo a magolo a dithulaganyo tsa TVET tsa RBI a 
monongwaga ke go tswelela di na le boemo jwa go tshwanelega 
mo Lekgotlha la Boleng la Thekiso le Ditiro (Quality Council for 
Trades and Occupations [QCTO]) le di-ETQA; go tlhomamisa gore 
bogolo jang basha ba ba sa direng ba newa tshegetso e e lekaneng 
ka sebopego sa katiso le thuto mo TVET le go atolosa go ntshiwa 
ga thulaganyo eno ka matlole le go nna semphato le ditlamo tse 
dingwe le go nna le matsholo a go buelela dikgato tseno. 

Ponelopele yaKomiti ya botsamaisi ka 2023

Seanokeng Ngwenya
Ditiro
Lephata la Ditiro le tshwana le ‘enjene’ ya RBI e e 
tlhomileng mogopolo mo go ntshiweng ga ditirelo tsa 
maemo a a kwa godimo. Ka 2023, lephata leno le tla 
rulaganya ditiro ka tsela e e tla dirang gore badiri ba 
dire ka botlhle, e e tla nonotshang mekgwa e mentle ya 
go thusa dikhasetomara mo RBI. Thulaganyo ya ditiro 
e akaretsa go amogela mekgwa ya tsamaiso ya lephata 
le le tlamelang ka thuso le ditsela tsa CRM go go laola 
selekanyo sa dipotso tse setheo se di amogelang. Re tla 
tokafatsa tsela e re dirang dilo ka yone le go thusa badiri 
go godisa bokgoni jwa bone mo tirong go thomamisa gore 
re nna re tlamela ka dikhasetomara tsa rona ka ditirelo.

Neo Katane
Thekenoloji ya  
tshedimosetso le dikgokaganyo

Lephata la rona le tla thusa RBI le botlhe ba ba tsayang 
karolo mo go yone gore ba fetoge ka bofefo ka go sekaseka 
dipeeletso tsa ICT le go lemoga dikarolo tsa kgolo ka go 
batlana le ditshono tse di molemolemo le tse di teng go 
godisa se se kgonang go dirwa ke mokgatlho ono, bokgono 
jwa one jwa go fetofetoga le maemo, le bokgoni jwa one jwa 
go ka ikanngwa.

Re tla diragatsa dithulaganyo di le dintsi tse di amang go 
dirisa ICT tse di rulagantsweng go fitlhelela mekgele ya 
mokgatlho ono mo kgwebong le mo thutong ka go leba 
gape botlhokwa jwa ICT le go e sola molemo ka botlalo, 
fa kafa letlhakoreng le lengwe e ntse e tsamaisana le 
thulaganyo e kgolo ya RBN.

Boitumelo (Tumi) Sefemo
Dipapatso le dikgokaganyo

Boikaelelo jo bogolo jwa Lephata la Dipapatso le 
dikgokaganyo ka 2023 ke go simolola go tsenya 
tirisong thulaganyo ya rona ya dingwaga di le 
tharo. Re tla bo re dirisa mekgwa e e farologaneng, 
go aga dikamano tse di farologaneng go baya RBI 
gore e nne setheo se se botlhokwa sa go ithuta mo 
Morafeng le mo Aforika Borwa e feletse.

Ponelopele yaKomiti ya botsamaisi ka 2023

Tsela e baithuti ba Marematlou ba 2022 ba dirileng ka yone

Re kgothatswa ke dipholo tsa ngwaga le ngwaga tsa 
2022 tsa Dikolo tsa Morafe wa Royal Bafokeng go 
akaretsa le tsa dikolo tse di di laolang ka pataganelo 
le Lephata la Thuto. Dikolo tsotlhe tsa RBI ka ngwaga 
wa 2022 di falotse ka selekanyo sa 77,7% mo baithuting 
ba le 1379 ba ba neng ba kwala ditlhatlhobo. Seno se 
bontsha tiro ya bonatla e e dirilweng ke baithuti ba rona 
le barutabana morago ga dingwaga tse pedi tse di neng 
di gwetlha tsa COVID-19.  
Dikolo tse di latelang di dirile bontsha thata mo 
ngwageng wa dithuto wa 2022 mme di re dirile motlotlo: 
Lebone II College of the Royal Bafokeng. Ba falotse ka 
selekanyo sa 100%, mme ba ba dirnag 90% ba ne ba  
bona dipholo tsa Bachelor. 
Sekolo se se ikemetseng sa Kitsong se falotse ka 
selekanyo sa 96.66%, mme ba le 76.66% ba ne ba  
bona dipholo tsa Bachelor. 
Re akgola baithuti bano ba materiki ba ba 
ileng ba dira bontle thata jaana, re keteka 
katlego ya lona e bile re lo eleletsa tse di 
molemolemo fa lo ntse lo betla dikgato 
tsa lona. Mme gape re kgothaletsa ba ba 
sa kang ba atlega, gore ba se ka ba ineela 
mme ba leke gape, barutabana ba rona ba 
kgona e bile ba nna ba siametse go thusa ka 
ditlhatlhobo tlaleletso go tlhomamisa gore 
botlhe ba a atlega.

Simon Tankard, CEO ya Royal Bafokeng 
Institute (RBI), o a tshwaela:
“Mo boemong jwa RBI, ke rata go akgola baithuti ba 2022, 
mmogo le barutabana le botlhe ba ba thusitseng ka tsela ya 
seporofeshenale ba ba thusitseng go dira gore re nne le dipholo 
tse dintlentle jaana. Dipholo tsa thuto di supela gore barutabana 
botlhe ba ne ba ikemiseditse, ba itshokela dikgwetlho dingwe 
tse di neng di le boima tse dialogane tsotlhe di neng tsa lebana 
le tsone, tse di neng di leriwe ke leroborobo la COVID-19. Re 
eleletsa baithuti botlhe ba materiki gore e kete ba ka atlega 
fa ba tsena mo logatong lo lo latelang lwa loeto lwa bone lwa 
botshelo jotlhe, ka ba itse gore ba neilwe dilo tse di tla ba 
thusang go fitlhelela ditoro tsa bone, mekgwele le bokgoni jwa 
bone, mo ditirong le mo matshelong a bone ka namana. RBI e 
ikemiseditse go dira gore botlhe ba kgone go bona thuto, mme 
ka go dira jalo ba nne le seabe mo thutegong ka go lotlolola 
bokgoni jo bogolo jwa basha ba Morafe wa Royala Bafokeng, 
porofense ya rona le naga ya rona.”Re kgothaletsa dikolo tsotlhe tse maduo a 

tsone a ileng a ya kwa tlase ka 2022 gore 
di boe di sekaseke gore go senyegile kae, 
di tseye kharikhulamo eno, di nne di beile 
dilo leitlho go tlhomamisa gore dikolo 
tseno e nna mafelo a a dirang sentle thata 
ka boikaelelo jwa go tokafatsa thuto mo 
Morafeng wa Bafokeng. 

KGATISO 1  / PAGE 8



Go diregang kwa RBI

Toy library donated by Macmillan to serve as a teaching aid during training with ECD practitioners.

RBI bosheng jaana e ne ya thankgolola thulaganyo ya go 
katisa barutabana ba le masomeamabedi ba ECD mo 
mafelong otlhe a bone a le 13 ba le semphato le Impala 
le Macmillan. Katiso ya dikgwedi di le 18 e e etleetswang 
ke Impala e tla dira gore batsayakarolo ba ba atlegileng 
ba bone ditshwanelego tse di umakilweng fa godimo.

Thulaganyo eno ke maiteko a bobedi a go katisa 
barutabana ba ECD a a dirilweng ke RBI, mme ba ntlha e 
ne e le barutabana ba le 26 ba ba tshwanelegang ba ECD 
ka 2020, ka thuso ya Macmillan Education South Africa  
- motlamela ka ditirelo yo o tshwanelegang.

“Katiso eno e tla thusa barutabana go nna le bokgoni 
jwa go godisa, go ruta bana le go ba baakanyetsa go ya 
sekolong. Re eleletsa barutabana ba le masomeamabedi 
(20) gore e kete ba ka atlega mo porojekeng eno ya 
katiso.” Victoria Mokgatle – Motsamaisi: Thuto ya Bana 
ba ba Santseng ba le Babotlana Thata.

Royal Bafokeng Institute (RBI) e thankgolola 
go katisiwa gabarutabana ba ECD ka  
National Qualification Framework Level 4  

Royal Bafokeng Institute (RBI) e bontsha 
dithulaganyo tsa TVET Ditiragalo tsa mo nakong e e tlang tsa RBI

RBI e ne ya kopanela le kgato ya ngwaga le ngwaga ya Kgaolo ya Bojanala mo dipontshong 
tsa bone tsa malatsi a le mane.

Pontsho eno e e tlhagisitsweng ke Lefapha la Thuto boikaelelo jwa yone ke go dira gore 
Baithuti ba Mophato 12 kwa Dikgaolong-Potlana tsa Rustenburg le Moses Kotane ba 
kgone go bona ditiro.  

“Jaaka fa ba tshwaragane le ngwaga wa bone wa bofelo mo sekolong se segolo, baithuti 
ba tlhoka tshedimosetso yotlhe e ba ka e bonang gore ba dire ditshwetso tse di botlhale. 
Karolo ya morago ga sekolo e dirisitse sebaka seno go ruta ka go amogela baeng le kago 
le ditshono tsa go ithuta tse re nang le tsone.” Martie Botha - Motsamaisi: Thuto le Katiso 
ya Tiro e o Batlang go e Dira Le e o e Thapelwang.Education and Training.

School of hospitality representatives share information about exciting careers in hospitality.

Nako ya go dira Dikopo tsa 
Basari tsa RBI Technical 
and Vocational Education 
and Training 

24 Mopitlwe - 5 Motsheganong  
2023

Sekolo sa mariga sa RBI sa 
baithuti ba Mophato 8 -11 

10 -12 Phukwi  
2023

Basadi mo Meepong e e 
tla bong e bontshiwa e 
le semphato le Wimsa le 
Fraser Alexander 

15 Moranang  
2023

Nako ya go dira dikopo mo Karolong 
ya go Ithuta o le Kgakala ya 
Yunibesithi ya Bokone-Bophirima e 
butswe (RBI e thusa badiradikopo 
ba ba tsenang mo diofising tsa 
rona go dira dikopo tsa gore ba 
tle go ithutela B.Ed ba se mo 
khemphaseng ya rona le ba ba 
tlileng go ithuta ka inthanete)

Katiso ya badiradikopo ba ba 
kgatlhegelang go tshwanelega 
mo ditirong tse di amang katiso 
mo dilong tsa kalafi le boenjineri 

1 Moranang - 31 Phukwi 
2023

27 Moranang  
2023

Go diregang kwa RBI

Kgaisano

Tsweetswee romela dikakantsho ka imeile go 
rbicomms@bafokeng.com

Setlhopha sa baatlhodi se tla tlhopha leina le le 
tshwanelang go a feta otlhe le le tla itsisiweng mo 
kgatisong e e latelang ya lekwalodikgang leno.

Go melao le dipeelo:
•	 Romela kakanyo ya gago

•	� Leina le tshwanetse go nna lekhutshwane 
(tlhaka e le nngwe go ya go di le tharo; le 
tshwanetse go kgona go tsena mo karolong 
ya setlhogo ya lekwalodikgang leno)

•	� Le tshwanetse go tlhalosa sentle tirelo 
ya konokono ya RBI mmogo le tsela e re 
amanang ka yone le Morafe wa  
Royal Bafokeng

•	� Le tshwanetse go nna la mofuta wa lone 
fela e bile e le le le kgatlhang. Go tlile go 
amogelwa a a kgatlhang go feta maina a 
mangwe otlhe

•	� Letlha la bofelo la go romela maina ano  
ke 15 Motsheganong 2023 mme mofenyi o  
tla itsisiwe mo lekwalodikgannyeng le  
le latelang.

Re batla leina la semmuso la lekwalodikgang la rona RBI 

mme re tlhoka thuso ya GAGO!

Yo o tlileng ka leina le le 
tshwanelang o tla GAPA 
boutšhara ya korosari ya  
bokana ka 

R1,000

